
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի N 798-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հիմք ընդունելով «Կուտակային կենսաթոշակների մասին» Հայաստանի Հանրապետության օրենքի` 7-րդ հոդվածի 10-րդ մասը` Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2014 թվականի հուլիսի 31-ի «Գործատուի սնանկության կամ անհատ ձեռնարկատիրոջ և նոտարի (այդ թվում` գործատու հանդիսացող) մահվան դեպքում սոցիալական վճարի պարտավորությունները մարելու և համապատասխան կուտակային հատկացումները մասնակիցների ռեեստրը վարողին փոխանցելու կարգը սահմանելու մասին» N798-Ն որոշման մեջ կատարել հետևյալ փոփոխությունները և լրացումը` 

1) որոշման հավելվածում`

ա. 1-ին կետում «մահվան դեպքում» բառերը փոխարինել «մահվան կամ դատարանի վճռով մահացած ճանաչվելու (այսուհետ` մահվան) դեպքում» բառերով,

բ. 3-րդ կետում «և կարճվում են գույքային բռնագանձումներով բոլոր կատարողական վարույթները» բառերը փոխարինել «վերանում են պարտապանի գույքի վրա այդ մասով դրված արգելանքներն ու սահմանափակումները և կարճվում են գույքային բռնագանձումներով բոլոր կատարողական վարույթները» բառերով:

գ. 5-րդ կետում «կամուրջ» բառը փոխարինել «միասնական» բառով,

դ. 7-րդ կետում «(անհատ ձեռնարկատիրոջ, նոտարի գործունեության դադարեցման)» բառերը փոխարինել «(անհատ ձեռնարկատիրոջ գործունեության դադարեցման, նոտարի պաշտոնից ազատման) բառերով»,

ե. 8-րդ կետը շարադրել հետևյալ խմբագրությամբ.

«8. Անհատ ձեռնարկատիրոջ կամ նոտարի մահվան դեպքում`

1) անհատ ձեռնարկատիրոջ կամ նոտարի սոցիալական վճարի պարտավորությունը դադարեցվում և հաշվառումից հանվում է (համարվում է մարված) մահվան մասին տեղեկություն ստանալու օրվան հաջորդող օրվանից.

2) որպես գործատու` մահվան օրվա դրությամբ սոցիալական վճարի չկատարված պարտավորությունները կատարվում են նրա ժառանգի կողմից (մեկից ավելի ժառանգների դեպքում չկատարված պարտավորությունները կատարվում են ժառանգների կողմից՝ ժառանգած՝ ձեռնարկատիրական գործունեության առարկա հանդիսացող գույքի շուկայական արժեքին համամասնորեն), իսկ ժառանգի (ժառանգների) բացակայության կամ ժառանգի (ժառանգների) կողմից ժառանգությունը ընդունելուց հրաժարվելու դեպքում` դադարում են, այդ մասին տեղեկություն ստանալու հաջորդող օրվանից:
Սույն ենթակետում նշված դեպքում, անհատ ձեռնարկատիրոջ կամ նոտարի մահվան մասին տեղեկություն ստանալու օրվան հաջորդող օրվանից հարկային մարմնի հաշվետվությունների ներկայացման էլեկտրոնային համակարգը սոցիալական վճարների հաշվարկներ չի ընդունում. 
3) եթե մահացած անհատ ձեռնարկատիրոջ կամ նոտարի ժառանգը հրաժարվում է ձեռնարկատիրական գործունեության առարկա հանդիսացող գույքի ժառանգությունից, ապա իր մասով ազատվում է սոցիալական վճարի պարտավորության կատարումից.

4) ժառանգը իրեն փոխանցվող սոցիալական վճարի պարտավորության մեծությունը պարզելու նպատակով կարող է դիմել մահացած անձի հաշվառման վայրի հարկային մարմին, որը պարտավոր է դիմումն ստանալուց հետո՝ հինգ աշխատանքային օրվա ընթացքում, տրամադրել տեղեկատվություն ժառանգին փոխանցվող սոցիալական վճարի պարտավորության մեծության մասին.

5) ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի և սոցիալական վճարի պարտավորություններն ստանձնելու, ինչպես նաև ժառանգի (ժառանգների) կողմից ժառանգությունը ընդունելուց հրաժարվելու մասին հարկային մարմինը տեղեկատվությունը ստանում է նոտարներից` Հայաստանի Հանրապետության կառավարության 2017 թվականի հոկտեմբերի 5-ի N1264-Ն որոշմամբ սահմանված կարգով.

6) ժառանգը իրեն փոխանցվող սոցիալական վճարի պարտավորությունը պարտավոր է կատարել «Վարչարարության հիմունքների և վարչական վարույթի մասին» Հայաստանի Հանրապետության օրենքով սահմանված կարգով կազմվող վարչական ակտի հիման վրա՝ մինչև ժառանգությունն ընդունելու օրը ներառող ամսվան հաջորդող երրորդ ամսվա 20-ը ներառյալ:»:

զ. 10-րդ կետը շարադրել հետևյալ խմբագրությամբ.

«10. Սնանկության գործընթացում գտնվող գործատուին դատարանի վճռի հիման վրա լուծարման (անհատ ձեռնարկատիրոջ գործունեության դադարեցման, նոտարի պաշտոնից ազատման) կապակցությամբ սնանկության գործընթացի ավարտի դեպքում կատարվում է պարտավորությունների վերահաշվարկ և միասնական հաշվից գանձապետարանի կամուրջ հաշվին փաստացի փոխանցված սոցիալական վճարներից և Հայաստանի Հանրապետության պետական բյուջեի համապատասխան լրացուցիչ միջոցներից (օրենքով սահմանված դեպքում) ձևավորված կուտակային հատկացման գումարները հարկային մարմնի հանձնարարականի հիման վրա փոխանցվում են ռեեստրը վարողի հաշվին:»,

է. 11-րդ կետը շարադրել հետևյալ խմբագրությամբ.

 «11. Անհատ ձեռնարկատիրոջ կամ նոտարի մահվան դեպքում`

1) որպես գործատու` սոցիալական վճարի պարտավորությունները ժառանգին անցնելու դեպքում մինչև մահվան ամիսը ներառյալ հաշվարկված կուտակային հատկացումները մասնակիցների ռեեստրը վարողին փոխանցվում են օրենքով սահմանված ընդհանուր կարգով: 

Եթե աշխատանքային հարաբերությունները չեն շարունակվում Հայաստանի Հանրապետության աշխատանքային օրենսգրքի 128-րդ հոդվածի 2-րդ մասին համապատասխան, ապա մահվան օրվանից աշխատանքային հարաբերությունները համարվում են ավարտված, իսկ մահվան օրվանից հետո սոցիալական վճարների չվճարված գումարների նկատմամբ հաշվարկված տույժերը, ինչպես նաև մահվան ամսվան հաջորդող հաշվետու ժամանակաշրջանին վերաբերող սոցիալական վճարները ենթակա են վերահաշվարկման` բացառությամբ մասնակիցների ռեեստրը վարողին որպես կուտակային հատկացումներ փոխանցված գումարների.

2) անժառանգ ճանաչվելու և սույն կարգի 8-րդ կետի 1-ին ենթակետում նշված դեպքում կատարվում է մինչև մահվան ամիսը ներառյալ հաշվարկված սոցիալական վճարների պարտավորությունների վերահաշվարկ և միասնական հաշվից կամուրջ հաշվին փաստացի փոխանցված սոցիալական վճարներից և դրան համապատասխան Հայաստանի Հանրապետության պետական բյուջեի լրացուցիչ միջոցներից (օրենքով սահմանված դեպքում) ձևավորված կուտակային հատկացման  գումարները հարկային մարմնի համապատասխան հանձնարարականի հիման վրա փոխանցվում են ռեեստրը վարողի հաշվին:»:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվա​նից:
Պետական եկամուտների կոմիտեի նախագահ Դավիթ Անանյան

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի N798-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ

1. Անհրաժեշտությունը

«Հայաստանի Հանրապետության կառավարության 2014 թվականի հուլիսի 31-ի N798-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումը պայմանավորված է «Կուտակային կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի (21.12.2017թ. ՀՕ-291-Ն) ընդունմամբ, ինչպես նաև ՀՀ հարկային օրենսգրքի 51-րդ հոդվածի դրույթներին համապատասխանեցնելու անհրաժեշտությամբ և բխում է ՀՀ վարչապետի 30.03.2018թ. N317-Ա որոշման N11 հավելվածի 1-ին կետով նախատեսված միջոցառումից:   
2. Ընթացիկ իրավիճակը և տվյալ բնագավառում իրականացվող քաղաքականությունը 

«Կուտակային կենսաթոշակների մասին» ՀՀ օրենքի 7-րդ հոդվածի 10-րդ մասով նախատեսված է, որ գործատուի սնանկության կամ անհատ ձեռնարկատիրոջ կամ նուտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը պետք է սահմանի Կառավարությունը:

ՀՀ կառավարության 31.07.2014թ. N798-Ն որոշման կիրառման առումով առկա չկարգավորված հարցեր:

3. Կարգավորման նպատակը և բնույթը 
Նախագծով կհստակեցվեն անհատ ձեռնարկատիրոջ (նոտարի) մահվան դեպքում իր և որպես գործատու սոցիալական վճարների պարտավորությունների հաշվառման և մարման հարցերը:
 Մասնավորապես նախատեսված է, որ.
- անհատ ձեռնարկատեր (նոտար) հանդիսացող գործատուի մահվան դեպք է համարվում նաև դատարանի վճռով մահացած ճանաչվելու դեպքը,

- գործատուին (այդ թվում` անհատ ձեռնարկատեր և նոտար հանդիսացող) սնանկ ճանաչելու մասին դատարանի վճիռն օրինական ուժի մեջ մտնելու պահից մինչև սնանկության գործի ավարտը վերանում են պարտապանի գույքի վրա այդ մասով դրված արգելանքներն ու սահմանափակումները:
ՀՀ հարկային օրենսգրքի 51-րդ հոդվածին համապատասխան` 
- կկարգավորվեն կուտակային կենսաթոշակային համակարգի մասնակից համարվող անհատ ձեռնարկատիրոջ (նոտարի) մահվան դեպքում ժառանգին` իրեն փոխանցվող սոցիալական վճարի պարտավորության մեծության մասին մահացած անձի հաշվառման վայրի հարկային մարմնից տեղեկությունների տրամադրման հարցերը,

- անհատ ձեռնարկատիրոջ (նոտարի) որպես գործատու` մահվան օրվա դրությամբ սոցիալական վճարի չկատարված պարտավորությունները կատարվում են նրա ժառանգի  կողմից (մեկից ավելի ժառանգների դեպքում` ժառանգած ձեռնարկատիրական գործունեության առարկա հանդիսացող գույքի շուկայական արժեքին համամասնորեն), իսկ ժառանգի բացակայության կամ ժառանգի կողմից ժառանգությունը ընդունելուց հրաժարվելու դեպքում` դադարում են, այդ մասին տեղեկություն ստանալու հաջորդող օրվանից:

 - եթե մահացած անհատ ձեռնարկատիրոջ (նոտարի) ժառանգը հրաժարվում է ձեռնարկատիրական գործունեության առարկա հանդիսացող գույքի ժառանգությունից, ապա իր մասով ազատվում է սոցիալական վճարի պարտավորության կատարումից:
Միաժամանակ, նախատեսվել է, որ. 
· անհատ ձեռնարկատիրոջ (նոտարի) մահվան մասին տեղեկություն ստանալու օրվան հաջորդող օրվանից հարկային մարմնի հաշվետվությունների ներկայացման էլեկտրոնային համակարգը սոցիալական վճարների հաշվարկներ չի ընդունում: 

· ժառանգի (ժառանգների) կողմից ժառանգված՝ ձեռնարկատիրական գործունեութ​յան առարկա հանդիսացող գույքի և սոցիալական վճարի պարտավորություններն ստանձ​նելու, ինչպես նաև ժառանգի (ժառանգների) կողմից ժառանգությունը ընդունելուց հրաժար​վելու մասին հարկային մարմինը տեղեկատվությունը ստանում է նոտարներից` ՀՀ կառավարության 2017թ. հոկտեմբերի 5-ի N1264-Ն որոշմամբ սահմանված կարգով:
Սահմանվել է, որ եթե աշխատանքային հարաբերությունները չեն շարունակվում Հայաստանի Հանրապետության աշխատանքային օրենսգրքի 128-րդ հոդվածի 2-րդ մասին համապատասխան, ապա մահվան օրվանից աշխատանքային հարաբերությունները համարվում են ավարտված, իսկ մահվան օրվանից հետո ընկած ժամանակաշրջանի համար սոցիալական վճարների ապառքների նկատմամբ հաշվարկված տույժերը ենթակա են վերահաշվարկման` բացառությամբ մասնակիցների ռեեստրը վարողին որպես կուտակային հատկացումներ փոխանցված գումարների:

4. Իրավական ակտի կիրառման դեպքում ակնկալվող արդյունքը
Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է ապահովել որոշման կարգի համապատաս​խանությունը ՀՀ հարկային օրենսգրքի, «Սնանկության մասին» և «Կուտակային կենսաթո​շակների մասին» ՀՀ օրենքների դրույթներին:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ պետական եկամուտների կոմիտեի կողմից: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի N798-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2014 թվականի հուլիսի 31-ի N798-Ն որոշման մեջ փոփոխություններ և լրացում կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի N798-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Հայաստանի Հանրապետության կառավարության 2014 թվականի հուլիսի 31-ի N798-Ն որոշման մեջ փոփոխություններ և լրացում կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ պետական բյուջեի եկամուտների էա​կան նվազեցում կամ ծախսերի էական ավելացում չի առաջանա:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 31-Ի N798-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն

14.05.2018թ.

թիվ 03/29/8616-18 
	1. Առաջարկում ենք Նախագծի 1-ին կետի 1-ին ենթակետի «բ» պարբերությունում շարադրված «վերանում են պարտապանի գույքի վրա դրված արգելանքներն ու սահմանափակումները և կարճվում են գույքային բռնագանձումներով բոլոր կատարողական վարույթները» բառերը փոխարինել «վերանում են պարտապանի գույքի վրա այդ մասով դրված արգելանքներն ու սահմանափակումները և կարճվում են գույքային բռնագանձումներով բոլոր կատարողական վարույթները» բառերով՝ հստակեցնելով, որ այստեղ արգելանքների ու սահմանափակումների վերացումը վերաբերվում է միայն սոցիալական վճարների պարտավորությունների գծով գույքի վրա դրված արգելանքներին ու սահմանափակումներին:

2. Առաջարկում ենք Նախագծի 1-ին կետի 1-ին ենթակետի «ե» պարբերության 6-րդ և 7-րդ ենթակետերը միավորել և շարադրել նոր խմբագրությամբ՝ հաշվի առնելով, որ վերջիններս բովանդակային առումով կրկնություն:
	Ընդունվել է:
Ընդունվել է:
	Կատարվել է համապատասխան խմբագրում:
Նախագծի 1-ին կետի 1-ին ենթակետի «ե» պարբերության 7-րդ ենթակետը հանվել է: 

	ՀՀ աշխատանքի և սոցիալական հարցերի  նախարարություն

04.05.2018թ.

թիվ ԱԱ/ԱնԳ-1-5/450510-17
	Դիտողություններ և առաջարկություններ չկան:
	Ի գիտություն:
	

	ՀՀ արդարադատության նախարարություն

07.05.2018թ.

թիվ 01/14/54661-18  
	Նախագիծը համապատասխանում է Հայաստանի Հանրապետության  օրենսդրության պահանջներին:


	Ի գիտություն:
	

	Նախարարական սոցիալական կոմիտեի

26.10.2018թ. 

թիվ 14.10/[486392]-18 արձանագրություն
	ՀՀ պետական եկամուտների կոմիտեի նախագահ Դավիթ Անանյանին՝ 

1) ՀՀ վարչապետի աշխատակազմի ղեկավարի տեղակալ Լիանա Ղալթաղչյանի  առաջարկությամբ մեկշաբաթյա ժամկետում քննարկել ԱՁ-ի մահվան դեպքում մահվան օրվա և մահվան մասին տեղեկատվությունը հարկային մարմին ներկայացնելու ժամանակահատվածի համար սոցիալական վճարների ապառքների նկատմամբ տույժեր չհաշվարկելու ծրագրային ապահովման հարցը և ըստ այդմ՝ լրամշակել նախագծի 1-ին կետի «է» ենթակետը.

2)  նախագծի վերջնական տարբերակը
ներկայացնել  վարչապետի աշխատակազմ:
	Ընդունվել է:
	Նախագծի 1-ին կետի 1-ին ենթակետի «է» պարբերությունը խմբագրվել է, որում ներառվել է նաև «ը» պարբերությունը: 

